
(NMTO) ᑐᑭᒧᐊᖅᑎᑎᔨᒧᑦ. .

ᐃᓚᒋᔭᐅᓪᓗᓂ ᐋᖅᑭᒃᓯᒪᓂᖏᓄᑦ, ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ (MTO) 
ᐊᑐᐃᓐᓇᐅᑎᑦᑎᔪᖅ ᓄᓇᕗᒧᑦ-ᑖᔅᓱᒧᖓᓪᓚᕆᒃ ᐊᒻᒪᓗ ᐱᕙᓪᓕᐊᓂᕐᒧᑦ ᐊᑐᐃᓐᓇᐅᔪᑦ ᐱᐅᓯᒋᐊᖁᓪᓗᒋᑦ 
ᕼᐋᒪᓚᒃᑯᑦ ᐊᐅᓚᓂᖏᑦ ᓄᓇᕘᓕᒫᒥᑦ. ᕼᐋᒪᓚᐅᔪᑦ ᐊᑕᖏᖅᖢᒍ ᓄᓇᕘᒥᑦ ᐅᖃᐃᓐᓇᖃᑦᑕᕐᒪᑕ 
ᐱᔪᒥᒍᓱᒃᖢᑎᒃ ᖄᒃᑲᓐᓂᐊᒍᑦ ᑎᑎᖅᑲᖁᑎᓂᒃ ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ 
ᐊᑐᐃᓐᓇᕈᖅᐸᒃᑕᖏᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ ᐊᖏᒡᓕᒋᐊᖁᓪᓗᒋᑦ ᐱᓕᕆᔨᐅᓪᓚᑦᑖᕐᓂᕐᒧᑦ ᐱᕙᓪᓕᐊᓃᑦ 
ᐊᒻᒪᓗ ᐃᖅᑲᓇᐃᔭᐃᓐᓇᑯᑖᖃᑦᑕᖁᓪᓗᒋᑦ.  

ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ ᐱᓕᕆᓂᖃᓚᐅᖅᑐᑦ ᑐᓴᕆᐊᖅᑐᖅᖢᑎᒃ ᕼᐋᒪᓚᒃᑯᑦ 
ᐃᖅᑲᓇᐃᔭᖅᑎᖏᓐᓂᑦ ᐊᒻᒪᓗ ᐊᖏᔪᖅᑳᖏᓐᓂᑦ ᐊᑕᖏᖅᖢᒍ ᓄᓇᕘᒥᑦ ᑕᐃᑲᓂ 2019-ᒥᑦ. ᑕᒪᒃᑯᐊ 
ᑐᓴᕆᐊᖅᑐᕐᓃᑦ ᑐᕌᒐᖃᓚᐅᖅᑐᑦ ᓇᓗᓇᐃᔭᐃᖁᓪᓗᒋᑦ ᕼᐋᒪᓚᒃᑯᑦ ᓇᐅᒃᑯᑦ ᐃᑲᔪᖅᑕᐅᔭᕆᐊᖃᓪᓚᕆᖕᒪᖔᑕ. 
ᐱᖓᓱᓂᒃ ᐊᕐᕕᓂᓖᑦ ᐃᖅᑲᓇᐃᔮᑦ ᓇᓗᓇᐃᖅᓯᓚᐅᖅᑐᑦ ᐱᓕᕆᑎᓪᓗᒋᑦ ᑕᒪᑐᒥᖓ ᑲᔪᓯᕙᓪᓕᐊᓂᕐᒥᑦ:  

 • ᐊᓪᓚᕝᕕᒻᒥ ᐱᓕᕆᔨ
 • ᑐᖓᓕᖅ ᐊᐅᓚᑦᑎᔨᒧᑦ/ᑐᖓᓕᖅ ᐊᐅᓚᑦᑎᔨᒻᒪᕆᖕᒧᑦ
 • ᐸᓖᓯᙳᐊᖅ/ᐱᖁᔭᕋᓛᓕᕆᔨ
 • ᓄᓇᓕᖕᓂ ᐱᕙᓪᓕᐊᔪᓕᕆᔨ
 • ᑮᓇᐅᔭᓕᕆᔨ/ᐊᑭᓕᕆᐊᓕᖕᓄᑦ ᐊᒻᒪᓗ ᐊᑭᓕᐅᑕᐅᔪᓄᑦ ᑎᑎᕋᖅᑎ/ᐃᖅᑲᓇᐃᔭᖅᑏᑦ 

ᑮᓇᐅᔾᔭᒃᓵᖏᓐᓄᑦ ᑎᑎᕋᖅᑎ
 • ᑐᑭᒧᐊᒃᑎᑦᑎᔨ ᕼᐋᒪᓚᒃᑯᓐᓂᑦ ᐱᔨᑦᑎᕋᐅᑎᓄᑦ/ᐊᖏᔪᖅᑳᖅ
 • ᐸᕐᓇᐃᓂᕐᒧᑦ ᐊᒻᒪᓗ ᓄᓇᒥᒃ ᑲᒪᔩᑦ
 • ᑐᑭᒧᐊᒃᑎᑦᑎᔨ/ᐱᙳᐊᖅᑐᓕᕆᔨᒃᑯᓐᓄᑦ ᑲᒪᔨ 

ᑕᒪᒃᑯᐊ ᐃᖅᑲᓇᐃᔮᑦ ᓇᓗᓇᐃᔭᖅᑕᐅᓚᐅᖅᑎᓪᓗᒋᑦ, ᑕᒪᕐᒥᒃ ᐃᓄᑑᖃᑎᒋᓪᓗᒋᑦ ᐊᐱᖅᓱᕐᓃᑦ ᐊᒻᒪᓗ 
ᐊᐱᖅᓱᖅᑕᐅᓂᕐᒧᑦ ᑕᑕᑎᖅᑕᐅᕙᒃᑐᑦ ᐱᓕᕆᐊᖑᓚᐅᖅᑐᑦ ᑲᑎᖅᓱᐃᖁᓪᓗᒋᑦ ᑐᓴᐅᒪᔾᔪᑎᓂᒃ ᐊᑐᓂ 
ᐃᖅᑲᓇᐃᔮᑦ ᐱᓕᕆᐊᒃᓴᓪᓚᕆᒋᕙᒃᑕᖏᓐᓄᑦ ᐊᒻᒪᓗ ᑲᒪᒋᖃᑦᑕᖅᑕᖏᓐᓄᑦ, ᐊᒻᒪᓗᑦᑕᐅᖅ ᓇᓗᓇᐃᔭᐃᓪᓗᑎᒃ 
ᒫᓐᓇ ᐃᖅᑲᓇᐃᔭᖅᑏᑦ ᑖᒃᑯᓇᓂ ᐃᖅᑲᓇᐃᔮᓂᑦ ᐃᒃᐱᒍᓱᓚᐅᕐᒪᑕ ᐊᑑᑎᖃᑦᑎᐊᕐᓂᕐᓴᐅᓗᑎᒃ ᐊᒻᒪᓗ 
ᑲᔪᓯᓂᖃᑦᑎᐊᕐᓂᖅᓴᐅᓗᑎᒃ (ᐊᔾᔨᒌᙱᑦᑐᑦ ᓲᕐᓗ ᑕᒪᒃᑯᓇᙵᑦ ᐱᓕᒻᒪᒃᓴᓂᕐᒥᑦ ᐃᓕᓐᓂᐊᕈᑏᑦ 
ᑖᒃᑯᓄᖓᓱᖓᖅ ᖄᒃᑲᓐᓂᐊᒍᑦ ᖀᓇᐅᔭᖃᖅᑎᑕᐅᓃᑦ, ᐃᓚᒋᔭᐅᓚᐅᖅᑐᑦ ᐱᔾᔪᑕᐅᔪᓂᑦ). 

ᓴᖅᑭᓚᐅᖅᑐᖅ, ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓪᓗᓂ ᐃᖅᑲᓇᐃᔮᒧᑦ 
ᐅᖃᓕᒫᒐᕐᒥᒃ, ᐃᓚᐅᓪᓗᓂ ᑖᓐᓇ ᐅᖃᓕᒫᒐᖅ ᑖᒃᑯᓄᖓ ᑎᑎᕋᕐᕕᖕᒥᑦ ᐊᐅᓚᑦᑎᔨᓄᑦ ᐃᑲᔪᖁᓪᓗᒋᑦ 
ᐃᓄᖕᓂᒃ ᑕᒪᒃᑯᓇᓂ ᐃᖅᑲᓇᐃᔮᖃᖅᑐᓂᑦ ᑐᑭᓯᑦᑎᐊᕐᓂᖅᓴᐅᖁᓪᓗᒋᑦ ᐱᓕᕆᐊᒃᓴᖏᓐᓂᒃ ᐊᒻᒪᓗ 
ᑲᒪᒋᖃᑦᑕᖅᑕᖏᓐᓂᒃ, ᐊᒻᒪᓗᑦᑕᐅᖅ ᑐᐊᕕᕐᓇᖅᑑᓕᕇᒃᑎᕆᓂᖅ ᐱᓕᕆᐊᒃᓴᖏᓐᓂᒃ ᐊᒻᒪᓗ ᓇᓗᓇᐃᔭᕐᓗᒋᑦ 
ᖃᖓᒃᑯᑦ ᐱᓕᕆᐊᒃᓴᖃᕐᓂᖅᐹᖑᖃᑦᑕᕐᓂᖏᑦ. ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ 
ᓂᕆᐅᒃᑐᑦ ᑕᒪᒃᑯᐊ ᐅᖃᓕᒫᒐᒃᓴᑦ ᐃᑲᔪᕐᓂᐊᖅᒪᑕ ᓄᑖᓂᒃ ᐃᖅᑲᓇᐃᔭᖅᑎᓂᒃ ᐃᖢᕆᓕᖁᓪᓗᒋᑦ 
ᐃᓂᑖᓵᒥᖕᓂᒃ ᕿᓚᒻᒥᐅᓂᖅᓴᒃᑯᑦ, ᐃᒪᐃᓕᐅᖅᓯᓐᓈᕐᓗᓂ ᐃᑲᔪᖅᓗᒋᑦ ᐋᖅᑭᒃᓯᒪᕙᒌᖅᑐᑦ ᐃᖅᑲᓇᐃᔭᖅᑏᑦ 
ᐊᐅᓚᓂᖃᑦᑎᐊᕐᓂᖅᓴᐅᓗᑎᒃ.  

ᐸᓯᔭᑦᓴᐅᖏᓐᓂᕋᐃᒍᑎ: ᑖᓐᓇ ᐅᖃᓕᒫᒐᒃᓴᖅ ᑭᖑᕖᙱᑦᑐᖅ ᐊᑎᓕᐅᖅᓯᒪᔭᕐᓄᑦ ᐃᖅᑲᓇᐃᔮᒧᑦ 
ᓇᓗᓇᐃᔭᖅᑕᐅᓯᒪᔪᒥᒃ. ᑖᓐᓇ ᐅᖃᓕᒫᒐᒃᓴᖅ ᐋᖅᑭᒃᑕᐅᓯᒪᔪᖅ ᐃᓕᖕᓂᒃ ᐃᑲᔪᕐᓗᓂ ᖃᐅᑕᒫᑦ-
ᖃᐅᑕᒫᖅᓯᐅᑎᖕᓄᑦ ᐱᓕᕆᐊᒃᓴᕐᓄᑦ ᐊᒻᒪᓗ ᑲᒪᒋᔭᕆᐊᖃᖅᑕᕐᓄᑦ. ᖃᐅᔨᒪᓂᐊᖅᐳᑎᑦ, ᐃᓚᖏᑦ 
ᐱᓕᕆᐊᒃᓴᐃᑦ ᑎᑎᕋᖅᓯᒪᔪᑦ ᑕᕝᕙᓂ ᐅᖃᓕᒫᒐᕐᒥᑦ ᑎᓕᔭᐅᔾᔪᑎᒋᓯᒪᙱᓐᓇᕕᖏᑦ ᐊᖏᔪᖅᑳᓪᓚᑦᑖᕐᓂᑦ. 
ᐊᐱᖅᑯᑎᒃᓴᖃᕈᕕᑦ ᐱᓕᕆᐊᕐᓄᑦ, ᐅᖃᖃᑎᒋᕙᒡᓗᒍ ᐊᖏᔪᖅᑳᓪᓚᑦᑖᑦ. 

ᓇᓗᓇᐃᖅᓯᔾᔪᑎ

ᐱᓕᕆᐊᒃᓴᓪᓚᕆᒋᕙᒃᑕᑦ ᐊᒻᒪᓗ  
ᑲᒪᒋᖃᑦᑕᖅᑕᑦ 
ᑭᖑᓂᐊᓃᑦᑐᖅ ᓇᓗᓇᐃᕈᑎ ᑐᕌᒐᖃᖅᑐᖅ ᓇᓗᓇᐃᔭᐃᓗᓂ ᐱᓪᓗᐊᑕᕐᓂᒃ ᐱᓕᕆᐊᖑᕙᒃᑐᓂᒃ 
ᐃᖅᑲᓇᐃᔮᕐᓂᑦ, ᐊᒻᒪᓗ ᑐᙵᕕᖃᖅᖢᑎᒃ ᐃᖅᑲᓇᐃᔮᑉ ᓇᓗᓇᐃᔭᖅᑕᐅᓯᒪᔭᖓᓂᑦ ᑲᑎᖅᓱᖅᑕᐅᓯᒪᔪᑦ 
ᑕᐃᑲᙵᑦ ᕼᐋᒪᓚᒃᑯᑦ ᓄᓇᕘᒻᒥᓗᒃᑖᖅ. ᒪᕐᕉᒃ ᐃᖅᑲᓇᐃᔮᓕᒫᓄᐸᓗᒃ ᓇᓗᓇᐃᔭᖅᑕᐅᓯᒪᔪᑦ ᓇᓗᓇᐃᖅᓯᖕᒪᑕ 
ᐱᓕᕆᐊᒃᓴᕆᔭᑎᑦ ᐊᒻᒪᓗ ᑲᒪᒋᖃᑦᑕᕆᐊᖃᖅᑕᑎᑦ. ᐅᑯᐊ ᓇᓗᓇᐃᔭᖅᓯᒪᔪᑦ ᑕᒪᒃᑯᓄᖓ ᑕᐃᒎᓯᕐᓄᑦ: 

ᑲᒪᒋᔭᐅᔪᑦ: ᑲᒪᒋᔭᐅᔭᕆᐊᓕᒃ ᐊᑕᖏᖅᑐᒥᒃ ᐱᓕᕆᐊᒃᓴᑎᑦ ᑲᒪᒋᔭᕆᐊᖃᖅᑕᑎᑦ, ᐅᕝᕙᓘᓐᓃᑦ 
ᑐᕌᒐᑦ ᐱᓕᕆᐊᕆᕙᓪᓕᐊᔭᕆᐊᖃᖅᑕᑎᑦ ᑐᕌᒐᕐᓄᑦ, ᐃᖅᑲᓇᐃᔮᑦ ᐊᑑᑎᖃᑦᑎᐊᖁᓪᓗᒍ ᐊᒻᒪᓗ 
ᑎᑭᐅᒪᖁᓪᓗᒋᑦ ᐱᔭᐅᔪᒪᔪᑦ ᕼᐋᒪᓚᒃᑯᓐᓂᑦ. ᑲᒪᒋᔭᐅᔭᕆᐊᓕᒃ ᐊᖏᕈᑕᐅᓯᒪᔪᖅ, ᐅᕝᕙᓘᓐᓃᑦ ᑭᓱᑐᐃᓐᓇᖅ 
ᐸᓯᔭᒃᓴᐅᔾᔪᑎᒋᔪᓐᓇᖅᑕᐃᑦ, ᐱᓕᕆᐊᖑᙱᓪᓗᓂ, ᐱᓕᕆᓂᐅᙱᓪᓗᓂ, ᐅᕝᕙᓘᓐᓃᑦ ᐱᓕᕆᔾᔪᓯᐅᙱᓪᓗᓂ. 

ᐱᓕᕆᐊᒃᓴᖅ: ᐱᓕᕆᐊᒃᓴᖅ ᑖᔅᓱᒧᖓᓪᓚᕆᒃ ᐱᓕᕆᔭᕆᐊᓕᒃ, ᐱᓕᕆᓂᖅ ᐅᕝᕙᓘᓐᓃᑦ ᐱᓕᕆᔾᔪᓯᖅ 
ᐱᓕᕆᐊᖑᔭᕆᐊᓕᒃ ᐱᐊᓂᖁᓪᓗᒍ ᓇᓗᓇᐃᖅᑕᐅᓯᒪᔪᖅ ᑲᒪᒋᔭᐅᔭᕆᐊᓕᒃ ᐊᒻᒪᓗ ᑎᑭᐅᒪᓗᓂ 
ᐱᑕᖃᕆᐊᓕᖕᓄᑦ ᐃᖅᑲᓇᐃᔮᖅᐱᑦ ᓇᓗᓇᐃᔭᖅᑕᐅᓯᒪᓂᖏᓐᓄᑦ. ᐱᒻᒪᕆᐅᔪᖅ ᐊᔾᔨᒌᙱᔾᔪᑕᐅᔪᖅ 
ᐱᓕᕆᐊᒃᓴᖅ ᐃᒪᐃᑦᑑᔪᓐᓇᕐᒪᑦ ᐱᓕᕆᔭᕆᐊᓖᑦ. ᐱᓕᕆᕙᒃᐳᑎᑦ ᑎᑭᖁᓪᓗᑎᑦ ᑐᕌᒐᕐᒧᑦ ᐅᕝᕙᓘᓐᓃᑦ 
ᑎᑭᒃᑐᓐᓇᖁᓪᓗᒋᑦ ᑲᒪᒋᔭᕆᐊᓕᒃᑎᑦ.  

ᓲᕐᓗ, “ᓴᓗᒪᑏᓐᓇᕐᓗᖑ ᕼᐋᒪᓚᒃᑯᑦ” ᑲᒪᒋᔭᐅᔭᕆᐊᓕᐅᕗᖅ, ᐃᒪᐃᑎᓪᓗᒍ “ᓴᓂᕐᓂᒃ ᐊᕝᕗᕐᓂᖅ” 
ᐅᕝᕙᓘᓐᓃᑦ “ᐋᖅᑭᒃᓱᐃᓂᖅ ᓄᓇᓕᖕᓂᑦ ᓴᓗᒻᒪᖅᓴᐃᑎᑦᑎᓂᕐᒥᒃ ᒪᕐᕈᐃᓪᓗᒍ ᐊᕐᕌᒍᑕᒫᑦ” ᐱᓕᕆᐊᒃᓴᐅᕗᑦ 
ᐅᕝᕙᓘᓐᓃᑦ ᐱᓕᕆᐊᒃᓴᐃᑦ ᐃᑲᔪᕐᓂᐊᖅᑐᑦ ᑕᒪᑐᒧᖓ ᑲᒪᒋᔭᐅᔭᕆᐊᓕᖕᒧᑦ. ᐅᖃᖅᓯᒫᓂᖕᒪᑦ, ᐱᓕᕆᐊᒃᓴᑦ 
ᐊᒻᒪᓗ ᑲᒪᒋᔭᕆᐊᓖᑦ ᑕᐃᑲᓂ ᐃᖅᑲᓇᐃᔮᖅᐱᑦ ᓇᓗᓇᐃᔭᖅᑕᐅᓯᒪᓂᖏᓐᓂᒃ ᐊᔾᔨᒌᙱᑐᐃᓐᓇᕆᐊᓖᑦ, 
ᐊᒻᒪᓗ ᐊᑲᐅᙱᓕᐅᕈᑎᑕᖃᕐᓂᕈᓂ, ᒪᓕᒋᐊᖃᖅᑕᐃᑦ ᐃᖅᑲᓇᐃᔮᕐᓄᑦ ᓇᓗᓇᐃᔭᖅᑕᐅᓯᒪᔪᑦ. ᐃᓛᓐᓂᒃᑯᑦ, 
ᐱᓕᕆᐊᒃᓴᑦ ᑎᑎᕋᖅᓯᒪᔪᑦ ᑕᐃᑲᓂ ᓇᓗᓇᐃᔭᐅᑎᒥᒃ ᐊᑖᓂᑦ ᑕᑯᒋᐊᖅᑕᐅᔪᓐᓇᖅᑐᑦ “ᑲᒪᒋᔭᕆᐊᓖᑦ” 
ᐃᖅᑲᓇᐃᔮᖅᐱᑦ ᓇᓗᓇᐃᔭᖅᑕᐅᓯᒪᓂᖏᓐᓄᑦ ᐅᕝᕙᓘᓐᓃᑦ ᐃᒡᓗᐊᓄᖔᖅ. ᑭᓯᐊᓂᓕ, ᐃᓱᐊᓂᑦ, 
ᖃᓄᑐᐃᓐᓇᐅᒐᓗᐊᖅᑎᓪᓗᒍ ᑭᓱᑦ ᐱᓕᕆᐊᒃᓴᖅ ᐅᕝᕙᓘᓐᓃᑦ ᑲᒪᒋᔭᕆᐊᓖᑦ ᐃᓕᖕᓄᑦ ᑎᓕᔭᐅᔾᔪᑕᐅᔪᑦ 
ᐅᕝᕙᓘᓐᓃᑦ ᖃᓄᖅ ᓇᓗᓇᐃᔭᖅᑕᐅᓯᒪᓂᖏᑦ, ᐱᐅᓂᖅᐹᒥᒃ ᐱᓕᕆᓇᓱᐊᕐᓗᑎᑦ ᐃᒪᐃᖁᓪᓗᑎᑦ 
ᐊᑐᓂ ᑭᓱᑐᐃᓐᓇᐃᑦ ᑲᒪᒋᔭᐅᖁᓪᓗᒋᑦ ᐊᒻᒪᓗ ᐱᐊᓂᒃᑕᐅᖁᓪᓗᒋᑦ. ᑕᒪᓐᓇ ᐃᒪᐃᓪᓚᑦᑖᖁᓪᓗᒍ 
ᐱᓕᕆᐊᕆᔭᕆᐊᓕᒃᑎᑦ ᐱᓕᕆᓗᒋᑦ ᐊᒻᒪᓗ ᑎᑭᑦᑐᓐᓇᕐᓗᒋᑦ ᐱᔭᐅᔪᒪᔪᑦ ᐃᖅᑲᓇᐃᔮᕐᓄᑦ, ᐊᒻᒪᓗ 
ᐱᔨᑦᑎᕋᕐᓗᑎᑦ ᓄᓇᓕᖕᓂᑦ ᐱᐅᓂᖅᐹᖑᓛᒃᑯᑦ.  

ᖃᐅᔨᒪᓂᐊᖅᐳᑎᑦ ᐱᓕᕆᐊᒃᓴᑦ ᐊᒻᒪᓗ ᑲᒪᒋᔭᕆᐊᓖᑦ ᑎᑎᕋᖅᓯᒪᔪ ᓇᓗᓇᐃᔭᐅᑎᒥᑦ ᓇᐃᓴᐅᓯᖅᑐᖅᓯᒪᖕᒪᑕ 
ᐊᔪᕐᓇᙱᓐᓂᖅᓴᐅᖁᓪᓗᒋᑦ ᑕᑯᓇᓱᒋᐊ; ᓇᐃᓴᐅᓯᖅᑐᖅᓯᒪᙱᑦᑐᑦ ᑐᐊᕕᐊᖑᔭᕆᐊᖃᓕᕇᖕᓂᖏᓐᓄᑦ, 
ᐅᕝᕙᓘᓐᓃᑦ ᐱᒻᒪᕆᐅᓂᖏᑦ ᒪᓕᒃᑕᐅᓇᑎᒃ. 

ᖃᐅᔨᒪᒋᐊᓕᒃ: ᒥᑭᑦᑐᒥᑦ ᕼᐋᒪᓚᐅᔪᒥᑦ ᑎᑎᕋᕐᕕᖕᒥᑦ ᐊᐅᓚᑦᑎᔨ ᐊᒥᓱᓂᒃ ᐱᓕᕆᐊᒃᓴᖃᑐᐃᓐᓇᕆᐊᓕᒃ, 
ᓲᕐᓗ, ᐃᓯᖅᐸᓪᓕᐊᔪᓄᑦ ᐊᑭᓕᐅᑕᐅᔪᓄᑦ, ᑎᑎᖅᑲᓂᒃ ᑐᖅᑯᐃᕙᓪᓕᐊᓂᖅ, ᐊᒻᒪᓗ ᐃᓚᐅᕙᒡᓗᓂ ᑲᑎᒪᔩᑦ 
ᑲᑎᒪᑎᓪᓗᒋᑦ ᑲᑎᒪᔾᔪᑎᕕᓂᓕᕆᓗᓂ. 

ᑲᒪᒋᔭᕆᐊᓕᖕᓂᑦ ᐃᖃᐅᒪᔪᑎᑦ
1 ᐃᑲᔪᖅᓱᐃᓗᓂ ᑎᑎᕋᕐᕕᖕᒥᑦ ᑐᓴᐅᒪᖃᑦᑕᐅᑎᓂᕐᒧᑦ. 
2 ᑲᒪᒌᓐᓇᖅᐸᒡᓗᒋᑦ ᑎᑎᕋᕐᕕᖕᒥᑦ ᓱᓇᒃᑯᑖᑦ ᓇᐃᓴᖅᑕᐅᓯᒪᓂᖏᑦ. 

3
ᐊᑐᐃᓐᓇᐅᑎᑦᑎᓗᓂ ᕼᐋᒪᓚᒃᑯᑦ ᑐᓴᐅᒪᔾᔪᑎᖏᓐᓂᒃ ᑭᒃᑯᓕᒫᓄᑦ, ᓲᕐᓗ 
ᐅᓄᖅᑐᓕᐅᖅᓯᒪᔪᑦ ᐱᖁᔭᕋᓛᑦ, ᑲᑎᒪᔩᑦ ᑲᑎᒪᔾᔪᑎᕕᓂᖏᑦ, ᓄᓇᓕᖕᓂᒃ 
ᑐᓴᖅᑎᑦᑎᔾᔪᑏᑦ.  

4
ᒥᑭᑦᑐᒥᑦ ᕼᐋᒪᓚᐅᔪᒥᑦ, ᑕᓐᓇ ᐃᖅᑲᓇᐃᔮᖅ ᑲᒪᔭᕆᐊᖃᖅᐳᖅ ᐊᑭᓕᐅᑕᐅᔪᓂᒃ 
ᐊᑮᑦᑐᓄᑦ, (ᐊᑭᓕᐅᑕᐅᔪᓄᑦ ᑎᑎᕋᖅᑎ) ᐊᒻᒪᓗ ᓂᐅᕐᕈᑎᖃᕐᓂᕐᓂᒃ ᕼᐋᒪᓚᒃᑯᑦ 
ᓴᓇᒃᑯᑖᖏᓐᓂᒃ. 

 • ᑎᓕᔭᐅᓯᒪᑐᐃᓐᓇᕆᐊᖃᖅᑐᑎᑦ 
ᐊᑭᓕᐅᑎᓂᒃ ᐱᕙᒡᓗᑎᑦ ᐃᒥᕐᒧᑦ, 
ᑭᓈᓗᖃᐅᑎᓄᑦ, ᐅᕝᕙᓘᓐᓃᑦ 
ᐊᑐᖅᑐᐊᕐᓂᕐᒧᑦ ᐊᑭᓕᒐᒃᓴᓕᐅᖓᔪᓂᒃ. 
ᐳᐃᒍᖅᑕᐅᓕᒋᑦ ᐱᔭᐃᓐᓇᕆᒋᐊᕐᓗᒋᑦ 
ᐊᑕᖏᕐᓗᒋᑦ ᐊᒃᑐᐊᔪᑦ ᑐᓴᐅᒪᔾᔪᑏᑦ 
(ᐊᑭᓕᒃᓴᐅᑉ ᓇᐃᓴᐅᑖ, ᓂᐅᕕᖅᑑᑉ ᐊᑎᖓ, 
ᐊᓯᖏᓪᓗ).

 • ᓂᐅᕐᕈᑎᖃᕐᓂᐊᖅᑎᓪᓗᑎᑦ ᓱᓇᒃᑯᑖᓂᒃ, 
ᖃᐅᔨᒪᒋᐊᕐᓗᖏᑦ ᐊᒥᐊᒃᑯᖏᑦ, ᐊᒻᒪᓗ 
ᑎᑎᕋᕐᓗᒍ ᑭᓱᒧᑦ ᓂᐅᕕᕈᑕᐅᖕᒪᖔᑦ.

5
ᑲᔪᓰᓐᓇᕐᓗᑎᑦ ᐃᓕᓐᓂᐊᑲᑕᐃᓐᓇᖅᐸᒡᓗᑎᑦ ᐅᓪᓗᒥᒨᖓᖁᓪᓗᑎᑦ ᐊᒻᒪᓗ 
ᒫᓐᓇᒨᖓᓗᑎᑦ ᐃᖅᑲᓇᐃᔮᕐᓄᑦ. 

ᑲᒪᒋᔭᕆᐊᓕᖕᓂᑦ



ᑎᑎᕋᖅᑕᐅᓯᒪᔪᖅ ᐅᖃᓕᒫᒐᖅ:ᐊᓪᓚᕝᕕᒻᒥ ᐱᓕᕆᔨ 

ᐱᓕᕆᐊᒃᓴᑦ

ᐱᓕᕆᐊᒃᓴᑦ ᐃᖃᐅᒪᔪᑎᑦ ᐊᑯᓚᐃᓕᕇᖕᓂᖏᑦ 

1
ᑕᑯᔭᖅᑐᖅᐸᒡᓗᒋᑦ ᐃᓯᖅᑐᓕᒫᑦ ᑎᑎᕋᕐᕕᖕᒧᑦ 
ᐱᓕᕆᔨᓪᓚᕆᒃᑎᑐᑦ ᐊᒻᒪᓗ ᑐᕌᖅᑎᓪᓗᒋᑦ 
ᓈᒻᒪᓛᒧᑦ ᐃᖅᑲᓇᐃᔭᖅᑎᒧᑦ. 

 • ᑮᓇᕆᔭᐅᒐᕕᑦ ᕼᐋᒪᓚᒃᑯᑦ ᑎᑎᕋᕐᕕᖓᓄᑦ. 
ᐃᖅᑲᐅᒪᓂᐊᖅᐳᑎᑦ ᖃᓄᐃᓕᖓᓂᑎᑦ 
ᑭᒃᑯᓕᒫᓄᑦ ᑐᑯᔭᐅᔾᔪᑕᐅᓂᐊᕐᒪᑦ 
ᕼᐋᒪᓚᐅᔪᒧᑦ.

 • ᐊᓐᓄᕌᑦᑎᐊᖅᓯᒪᕙᒡᓗᑎᑦ, 
ᐱᓕᕆᑦᑎᐊᕐᓗᑎᑦ, ᐅᖃᓪᓚᒡᓗᑎᓪᓗ 
ᑐᑭᓯᓇᑦᑎᐊᕐᓗᑎᑦ.

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

2

ᑭᐅᕙᒡᓗᒍ ᐅᖄᓚᐅᑦ ᐱᓕᕆᔨᓪᓚᕆᒃᑎᑐᑦ, 
ᓈᒪᓛᒧᑦ ᐅᖄᓚᔪᑦ ᑐᕌᖅᑎᑉᐸᒡᓗᒋᑦ, 
ᐅᕝᕙᓘᓐᓃᑦ ᐅᖄᓚᕝᕕᐅᔪᑦ ᑎᑎᕋᕈᑎᕙᒡᓗᒋᑦ 
ᑭᐅᔪᓐᓇᙱᑦᑕᕌᖓᑕ. 

 • ᐅᖄᓚᐅᒻᒥᒃ ᑭᐅᓕᕌᖓᕕᑦ 
ᓂᕈᐅᕐᓯᒪᕙᒡᓗᑎᑦ ᓈᒻᒪᓛᒥᒃ 
ᑭᐅᔾᔪᑎᒥᒃ, ᓲᕐᓗ, ᐅᓪᓛᒃᑯᑦ ᐅᓐᓄᒃᓴᒃᑯᑦ 
(ᓄᓇᓕᐅᑉ ᐊᑎᖓ), ᕼᐋᒪᓚᒃᑯᑦ; ᖃᓄᖅ 
ᑐᕌᖅᑎᓐᓂᐊᖅᐸᕋ ᐅᖄᓚᔾᔪᑎᒋᔭᐃᑦ?”

 • ᐅᖄᓚᐅᒻᒥᑦ ᑭᐅᔾᔪᑏᑦ ᐅᖃᕈᓐᓇᖅᑕᐃᑦ 
ᓄᓇᓕᒃᐱᒃ ᐅᖃᐅᓯᖓᒍᑦ ᐊᒻᒪᓗ 
ᖃᓪᓗᓈᑎᑐᑦ.

 • ᐅᖃᓗᒡᕕᐅᔪᒥᒃ ᑭᐅᔪᖃᕈᓐᓇᖏᑎᓪᓗᒍ 
ᑎᑎᕋᖅᐸᒡᓗᑎᑦ ᐊᒻᒪᓗ ᐅᖄᓚᔫᑉ 
ᓇᐃᓴᐅᑎᖓ ᐱᖃᓯᐅᑎᓗᒍ.

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

3

ᐱᕙᒡᓗᑎᑦ, ᐅᒃᑯᐃᖅᐸᒡᓗᒋᑦ, ᐊᒻᒪᓗ 
ᐅᓪᓗᓕᕐᓗᒋᑦ ᐊᑕᖏᖅᑐᑦ ᑎᑭᑉᐸᓪᓕᐊᔪᑦ 
ᑎᑎᖅᑲᑦ. ᑐᓐᓂᖅᓴᕐᓗᒋᑦ ᑎᑎᖅᑲᑦ 
ᑐᕌᕐᕕᐅᔪᒧᑦ ᐃᓄᖕᒧᑦ. 

 • ᑲᑎᖅᓱᐃᑎᓪᓗᑎᑦ ᕼᐋᒪᓚᒃᑯᑦ 
ᑎᑎᖅᑲᖏᓐᓂᒃ, ᐅᒃᑯᐃᑲᐅᑎᒋᕙᒡᓗᒋᑦ, 
ᐅᓪᓗᓕᕐᓗᒋᑦ, ᐊᒻᒪᓗ ᑐᓂᕙᒡᓗᒋᑦ 
ᓈᒻᒪᓛᒧᑦ ᐃᓄᖕᒧᑦ.

 • ᓯᒃᑭᑕᖃᕐᓂᕈᓂ ᐊᑭᓕᐅᑎᓂᒃ ᑲᒪᒋᔭᕐᓂᑦ, 
ᑲᔪᓯᓗᑎᑦ ᐊᑭᓕᐅᑕᐅᔪᒧᑦ ᐊᒻᒪᓗ ᑐᓂᓗᒍ 
ᓯᒃᑭ ᑮᓇᐅᔭᓕᕆᔨᒧᑦ ᑐᖅᑯᖅᑕᐅᓂᐊᕐᒪᑦ. 
ᐃᒪᐃᓚᐅᖅᓯᒪᙱᓪᓗᑎᑦ ᓯᒃᑭ ᐃᓕᓗᒍ 
ᐊᒧᔭᖅᑐᒧᑦ ᐅᐊᑦᑎᐊᕈ ᑲᒪᒋᓂᐊᕋᖕᓂ.

 • ᖃᐅᔨᒪᙱᒃᑯᕕᑦ ᑭᓇ ᑎᑎᖅᑲᒥᒃ 
ᐱᔭᕆᐊᖃᕐᒪᖔᑦ, ᑐᓂᓗᒍ ᑎᑎᕋᕐᕕᖕᒥᑦ 
ᐊᖏᔪᖅᑳᒧᑦ/ᐊᐅᓚᑦᑎᔨᒻᒪᕆᖕᒧᑦ.

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

4
ᐱᐊᓂᒡᓗᒋᑦ ᐊᒻᒪᓗ ᑐᓐᓂᖅᓴᕐᓗᒋᑦ 
ᕼᐋᒪᓚᒃᑯᑦ ᑲᑎᒪᔨᖏᑦᑕ ᑲᑎᒪᓂᕐᒧᑦ 
ᑎᑎᖅᑲᖁᑎᖏᑦ  (ᑕᐃᒪᐃᑦᑕᕆᐊᖃᕈᕕᑦ). 

 • ᑎᑎᕋᕐᕕᖕᒥᑦ ᐊᖏᔪᖅᑳᑦ/
ᐊᐅᓚᑦᑎᔨᒻᒪᕇᑦ ᐅᖃᐅᔾᔨᓂᐊᖅᑐᖅ ᑭᓱᑦ 
ᐱᑕᖃᕆᐊᖃᕐᒪᖔᑕ ᐊᑐᓂ ᑲᑎᒪᔨᐅᑉ 
ᑎᑎᖅᑲᖁᑎᖏᓐᓂᑦ ᐊᒻᒪᓗ ᖃᔅᓯᓂᒃ 
ᐅᓄᖅᑐᓕᐅᕆᐊᒃᓴᖅ ᖃᕆᑕᐅᔭᑎᒍᑦ.

 • ᐅᓄᖅᑐᓕᐅᖏᓐᓇᐅᔭᕐᓗᑎᑦ 
ᐱᐊᓂᑦᑎᐊᖅᓯᒪᔪᒥᒃ 
ᑲᑎᒪᔩᑦ ᑎᑎᖅᑲᖁᑎᖏᓐᓄᑦ 
ᑎᑎᖅᑲᖁᑎᑖᖑᓂᐊᖅᑐᓄᑦ ᕼᐋᒪᓚᒃᑯᓐᓂᑦ 
ᑭᖑᓂᐊᒍᑦ ᑕᑯᔭᐅᔪᓐᓇᓛᕐᒪᑦ.

ᑕᐃᒪᐃᑦᑕᕆᐊᖃᕈᓂ 

ᐱᓕᕆᐊᒃᓴᑦ ᐃᖃᐅᒪᔪᑎᑦ ᐊᑯᓚᐃᓕᕇᖕᓂᖏᑦ 

5

ᒥᑭᑦᑐᒥᑦ ᕼᐋᒪᓚᐅᔪᒥᑦ, 
ᑎᑎᕋᕐᕕᖕᒥᑦ ᐊᐅᓚᑦᑎᔨ 
ᐱᓕᕆᐊᒃᓴᖃᖅᑎᑕᐅᑐᐃᓐᓇᕆᐊᓕᒃ 
ᐃᒥᕐᒧᑦ ᐊᒻᒪᓗ ᑭᓈᓗᖃᐅᑎᓄᑦ 
ᑎᑎᕋᖅᑎᐅᑉ ᐱᓕᕆᐊᒃᓴᖏᓐᓂᒃ ᐊᒻᒪᓗ 
ᖃᕆᑕᐅᔭᒧᐊᖅᑲᐃᓂᖅ ᓱᕋᒃᓯᒪᔪᓕᕆᓂᕐᒧᑦ 
ᑲᒪᓂᕐᒧᑦ ᐱᓕᕆᔾᔪᑎᓂᒃ (MMP). 

 • ᖃᐅᑕᒫᑦ ᐃᒻᒥᖅᑕᐅᔾᔪᑕᐅᔪᑦ ᑎᑎᖅᑲᑦ 
ᖃᕆᑕᐅᔭᒧᐊᖅᑲᖅᑕᐅᔭᕆᐊᖃᕐᒪᑕ, 
ᐊᒻᒪᓗ ᑕᖅᑭᑕᒫᑦ ᐊᑭᓕᖓᒃᓴᐃᑦ ᐊᒻᒪᓗ 
ᓇᓗᓇᐃᔭᑏᑦ ᐅᓄᖅᑐᓕᐅᖅᑕᐅᓗᑎᒃ 
ᓇᒃᓯᐅᔾᔭᐅᓗᑎᒡᓗ.

 • ᐃᒪᐃᓕᐅᖁᔭᐅᑐᐃᓐᓇᕆᐊᖃᖅᑐᑎᑦ 
ᖃᕆᑕᐅᔭᒧᐊᖅᑲᐃᓗᑎᑦ ᐱᖁᑏᑦ 
ᓇᐃᓴᖅᑕᐅᓯᒪᓂᖏᑦ ᑕᐃᑯᖓ 
ᓱᕋᒃᓯᒪᔪᓕᕆᓂᕐᒧᑦ ᑲᒪᓂᕐᒧᑦ 
ᐱᓕᕆᔾᔪᑎᓄᑦ (MMP).

ᑕᐃᒪᐃᑦᑕᕆᐊᖃᕈᓂ 

6
ᑲᑎᓪᓗᒋᑦ ᓱᓇᒃᑯᑖᓄᑦ ᐊᑭᓕᒃᓴᓄᑦ ᑎᑎᖅᑲᑦ 
ᖃᕆᑕᐅᔭᒃᑯᑦ ᐱᕙᒌᔭᐅᑎᓗᒍ ᑮᓇᐅᔭᓕᕆᔨ. 

 • ᑐᓂᔭᐅᔭᕌᖓᕕᑦ ᑕᖅᑭᑕᒫᑦ 
ᐆᒻᒪᖅᑯᑎᓄᑦ ᓇᓗᓇᐃᔭᐅᑎᓂᒃ, 
ᑎᑎᕆᐊᖃᖅᑕᑦ ᐊᑐᖅᑕᐅᔪᕕᓃᑦ ᐊᑐᓂ 
ᐃᒡᓗᒧᑦ ᑎᑎᕋᖅᓯᒪᔪᒧᑦ ᕼᐋᒪᓚᒃᑯᑦ 
ᓇᓗᓇᐃᔭᖅᓯᒪᔪᒧᑦ ᑎᑎᕋᕐᕕᒋᕙᒃᑕᖓᓄᑦ.

ᑕᖅᑭᑕᒫᑦ

7
ᐃᓚᐅᕙᒡᑎᒃ ᑲᑎᒪᔩᑦ ᑲᑎᒪᑎᓪᓗᒋᑦ 
ᑐᓵᔨᐅᓗᑎᑦ ᐊᒻᒪᓗ ᑲᑎᒪᔾᔪᑎᕕᓂᕆᓕᓗᑎᑦ 
(ᑕᐃᒪᐃᑦᑕᕆᐊᖃᖅᐸᑦ). 

 • ᑲᑎᒪᔾᔪᑎᕕᓂᕐᓂᒃ ᐱᓕᕆᔨᐅᑎᓪᓗᑎᑦ, 
ᑕᒪᒃᑯᐊ ᑎᑎᖅᑲᖅ ᐱᒋᒐᕕᖏᑦ 
ᐱᕙᒌᔭᐃᓂᕐᒧᑦ ᐊᒻᒪᓗ 
ᐱᐊᓂᒃᓯᓇᓱᒃᑎᓪᓗᑎᑦ ᑲᑎᒪᔾᔪᑎᕕᓂᕐᓂᒃ. 
ᑎᑎᕋᖅᑕᑎᑦ ᐃᕝᕕᑐᐊᖅ ᐊᑐᖅᓂᐊᖅᑕᑎᑦ 
ᐊᒻᒪᓗ ᐊᑐᕈᓐᓇᖅᑕᑎᑦ ᑕᑯᒋᐊᖃᑦᑕᕐᓗᒋᑦ. 
ᑐᓐᓂᖅᓴᖅᑕᐃᓕᒃᑭᑦ ᑎᑎᕋᖅᐸᓪᓕᐊᔭᑎᑦ.

 • ᑎᑎᕋᕐᕕᖕᒥᑦ ᐊᖏᔪᖅᑳᑦ/
ᐊᐅᓚᑦᑎᔨᒻᒪᕇᑦ ᐅᖃᐅᔾᔨᓂᐊᖅᑐᖅ 
ᖃᓄᖅ ᓇᓗᓇᐃᔭᖅᓯᒪᓗᒋᑦ 
ᑲᑎᒪᔾᔪᑎᕕᓃᑦ ᑎᑎᕋᖅᓯᒪᔭᕆᐊᖃᕐᒪᖔᑕ. 
ᐋᖅᑭᑦᑎᐊᕐᓂᐊᖅᑕᑎᑦ ᑎᑎᕋᓚᐅᖅᑕᑎᑦ 
ᑎᑭᐅᒪᖁᓪᓗᒋᑦ ᑕᒪᒃᑯᓄᖓ 
ᐅᖃᐅᔾᔭᐅᔾᔪᓯᐊᕐᓄᑦ. ᑕᒪᒃᑯᐊ 
ᑕᐃᒪᐃᓕᖓᓗᑎᒃ ᑐᓐᓂᖅᓴᖅᑕᐅᓂᐊᖅᑐᑦ.

ᑕᐃᒪᐃᑦᑕᕆᐊᖃᕈᓂ 

8
ᐅᖄᓚᕕᐅᕙᒡᓗᑎᑦ ᐊᒃᑐᐊᔪᓄᑦ ᕼᐋᒪᓚᒃᑯᑦ 
ᐱᓕᕆᐊᒃᓴᖏᓐᓄᑦ ᐱᓕᕆᖁᔭᐅᔪᓄᑦ. 

 • ᕼᐋᒪᓚᒃᑯᑦ ᐱᔨᑦᑎᕋᐅᑎᖏᓐᓄᑦ 
ᑎᑎᕋᖅᑎᖃᙱᒃᑯᑎᑦ, ᐃᓚᖏᑦ 
ᕼᐋᒪᓚᐅᔪᑦ ᓱᕋᒃᓯᒪᔪᓕᕆᓂᕐᒧᑦ 
ᐅᖄᓚᐅᑕᐅᔪᑦ ᑐᕌᖓᑲᐅᑎᒋᕙᖕᒪᑕ 
ᕼᐋᒪᓚᒃᑯᑦ ᑎᑎᕋᕐᕕᖓᓄᑦ.

 • ᑕᐃᒪᐃᑦᑐᓄᑦ ᐅᖄᓚᕕᐅᔭᕌᖓᕕᑦ, 
ᑲᑎᖅᓱᓗᒃᑖᕐᓗᒋᑦ ᑐᓴᐅᒪᔾᔪᑎᓗᒃᑖᑦ 
ᐊᔪᙱᑦᑕᕌᖓᕕᑦ. ᐃᖅᑲᐅᒪᓂᐊᖅᐳᑎᑦ 
ᑐᓂᓂᐊᕋᕕᒋᑦ ᑐᓴᐅᒪᔾᔪᑏᑦ ᐊᓯᖕᓄᑦ.

 • ᐊᐱᕇᓐᓇᐅᔭᕐᓗᑎᑦ ᑭᓇ ᐅᖄᓚᖕᒪᖔᑦ 
ᐊᒻᒪᓗ ᐅᖄᓚᐅᑎᖓᑕ ᓇᐃᓴᐅᑖ.

ᑕᐃᒪᐃᑦᑕᕆᐊᖃᕈᓂ



ᑎᑎᕋᖅᑕᐅᓯᒪᔪᖅ ᐅᖃᓕᒫᒐᖅ:ᐊᓪᓚᕝᕕᒻᒥ ᐱᓕᕆᔨ 

ᐱᓕᕆᐊᒃᓴᑦ ᐃᖃᐅᒪᔪᑎᑦ ᐊᑯᓚᐃᓕᕇᖕᓂᖏᑦ 

9

ᐱᓂᐊᕐᓂᖃᖅᐸᒡᓗᑎᑦ ᑎᑎᖃᕐᕕᖕᒥᑦ 
ᐊᐅᓚᑦᑎᔨᐅᓗᑎᑦ ᑕᐃᒪᐃᖁᔭᐅᔭᕌᖓᕕᑦ 
(ᑕᒪᒃᑯᓄᖓᓪᓗᐊᑕᖅ ᐊᖏᓂᖅᓴᐅᔪᓄᑦ 
ᕼᐋᒪᓚᐅᔪᓄᑦ). 

 • ᐱᓂᐊᕐᓂᖃᖅᑎᓪᓗᑎᑦ ᑎᑎᕋᕐᕕᖕᒥᑦ 
ᑲᒪᔨᐅᓂᕐᒧᑦ, ᑲᒪᒋᔭᖃᕆᐊᖃᖅᐳᑎᑦ 
ᑲᒪᒋᓗᒋᑦ ᐊᒥᓱᒐᓚᐃᑦ ᐃᖅᑲᓇᐃᔭᖅᑏᑦ 
(ᓲᕐᓗ ᑎᑎᕋᖅᑎ, ᖃᕆᑕᐅᔭᕐᒧᐊᖅᑲᐃᔩᑦ, 
ᓴᓗᒻᒪᖅᓴᐃᔩᑦ).

 • ᑲᒪᒋᔭᕆᐊᖃᖅᑕᑎᑦ ᑎᑭᓴᐃᓂᕐᒧᑦ 
ᑎᑎᕋᕐᕕᖕᒥᑦ ᓱᓇᒃᑯᑖᑦ.

ᑕᐃᒪᐃᑦᑕᕆᐊᖃᕈᓂ 

10
ᐃᑲᔪᖅᐸᒡᓗᒋᑦ ᐃᖅᑲᓇᐃᔭᖅᑏᑦ 
ᑎᑎᖅᑲᓕᐅᖅᑎᓪᓗᒋᑦ, ᐅᕝᕙᓘᓐᓃᑦ 
ᑐᖅᑯᐃᑎᓪᓗᒋᑦ ᑎᑎᖅᑲᓂᒃ. 

 • ᕼᐋᒪᓚᒃᑯᑦ ᐱᓕᕆᐊᒃᓴᖃᓗᐊᖅᓕᖅᑎᓪᓗᒋᑦ, 
ᐃᖃᔪᕋᓱᒋᐊᖃᑐᐃᓐᓇᕆᐊᖃᖅᑐᑎᑦ 
ᐊᓯᖏᓐᓂᑦ ᑎᑎᕋᕐᕕᖕᒥᑦ 
ᐃᖅᑲᓇᐃᔭᖅᑎᓂᒃ ᑎᑎᕋᒐᒃᓴᖏᓐᓂᑦ 
ᐊᒻᒪᓗ ᑎᑎᕋᕐᕕᖕᒥᑦ ᐱᓕᕆᔭᒃᓴᖏᓐᓂᑦ.

ᑕᐃᒪᐃᑦᑕᕆᐊᖃᕈᓂ 

11

ᐃᑲᔪᕐᓗᒋᑦ ᑮᓇᐅᔭᓕᕆᔨᒃᑯᑦ 
ᐊᕐᕌᒎᑉ ᓇᑉᐸᖓᓂᑦ ᐅᕝᕙᓘᓐᓃᑦ 
ᐊᕐᕌᒍᑕᒫᑦ ᑕᒻᒪᖅᓯᒪᔪᖅᓯᐅᕐᓂᕐᓄᑦ 
(ᑕᐃᒪᐃᑦᑕᕆᐊᖃᕈᕕᑦ). 

 • ᑐᒻᒪᖅᓯᒪᔪᖅᓯᐅᖅᑕᐅᓃᑦ ᑕᐃᒪᐃᒐᔪᒃᑐᑦ, 
ᑕᐃᒪᐃᑉᐸᒃᖢᑎᒡᓗ ᐊᕐᕌᒍ ᐊᑕᐅᓯᐊᕐᖢᒍ, 
ᐊᖓᑖᓅᑐᐃᓐᓇᕆᐊᓕᒃ.

 • ᐃᑲᔪᕐᓗᑎᑦ ᑲᑎᖅᓱᐃᓗᑎᑦ ᐊᒻᒪᓗ 
ᐅᓄᖅᑐᓕᐅᕐᓗᒋᑦ ᐊᕐᕌᒎᓚᐅᖅᑑᑉ 
ᓱᓇᒃᑯᑖᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᑎᑎᖅᑲᖓ ᒪᓕᒡᓗᒍ.

 • ᓇᔫᑎᕙᒡᓗᑎᑦ ᑲᑎᒫᕈᓯᖅᑎᓪᓗᒋᑦ 
ᑐᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ 
(ᑕᐃᒪᐃᑦᑕᕆᐊᖃᕈᕕᑦ).

 • ᑲᑎᖃᑎᒋᕙᒡᓗᒋᑦ ᕼᐋᒪᓚᒃᑯᑦ 
ᑮᓇᐅᔭᓕᕆᔨᖏᑦ ᕿᒥᕐᕈᓗᒋᑦ ᑭᓱᑦ 
ᐱᑕᖃᕆᐊᖃᕐᒪᖔᑕ ᐊᕐᕌᒎᑉ ᕿᑎᐊᓂᑦ 
ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ, 
ᑕᐃᒪᐃᑦᑕᕆᐊᖃᖅᐸᑦ.



11

ᖃᖓᒃᑯᑦ ᐊᒻᒪᓗ ᑐᐊᕕᐊᖑᓕᕇᖕᓂᖏᑦ 
ᐱᓕᕆᓃᑦ 
ᑖᓐᓇ ᐊᕕᒃᑐᖅᓯᒪᔪᖅ ᑐᕌᒐᖃᖅᑐᖅ ᐃᑲᔪᖁᓪᓗᒍ ᐃᓕᖕᓂᒃ ᓇᓗᓇᐃᔭᕐᓗᒋᑦ ᖃᖓ ᑐᕌᒐᖃᕋᔭᕐᒪᖔᖅᐱᑦ 
ᐱᓕᕆᐊᒃᓴᓂᒃ ᐊᕐᕌᒎᑉ ᐃᓗᐊᓂᑦ, ᑐᙵᕕᒋᔭᐅᓪᓗᑎᒃ ᑎᑎᕋᖅᓯᒪᔪᑦ ᐱᓕᕆᐊᒃᓴᑎᑦ ᑭᖑᓂᖔᖓᓂᑦ 
ᑐᓂᔭᐅᓯᒪᔪᑦ. ᓇᓗᓇᐃᖅᑕᐅᒃᑲᓐᓂᓪᓗᐊᖅᑐᖅ, ᐊᔾᔨᐅᔪᕆᔭᐅᔪᑦ ᖃᖓᒃᑰᖓᒐᔪᖕᒪᖔᑕ ᐃᖅᑲᓇᐃᔮᕐᓄᑦ 
ᐊᑕᖏᖅᖢᖑ ᓄᓇᕘᒥᑦ. ᑖᓐᓇ ᐊᑐᕈᓐᓇᖅᑕᐃᑦ ᐃᑲᔪᖁᓪᓗᒍ ᐃᓕᖕᓂᒃ ᐋᖅᑭᒃᓱᐃᑎᓪᓗᑎᑦ 
ᖃᖓᒃᑰᔭᕆᐊᖃᕐᒪᖔᑕ ᐅᓪᓗᖅᓯᐅᑏᑦ; ᑭᓯᐊᓂᓕ, ᑕᒪᒃᑯᐊ ᖃᖓᒃᑰᓂᖏᑦ ᒪᓕᑦᑎᐊᖅᑐᑯᓘᔾᔮᙱᑦᑐᑦ 
ᐊᖏᔪᖅᑳᕕᑦ ᖃᖓᒃᑰᖓᖃᑦᑕᖁᓂᖏᓐᓄᑦ ᐊᒻᒪᓗ ᑐᐊᕕᐊᖏᓐᓄᑦ. ᖃᐅᔨᒋᐊᖃᑦᑕᕐᓗᑎᑦ ᐊᖏᔪᖅᑳᕐᓄᑦ ᑭᓱᑦ 
ᐱᓕᕆᐊᒃᓴᑦ ᑐᐊᕕᐊᖑᔭᕆᐊᖃᕐᒪᖔᑕ ᑕᖅᑭᑕᒫᑦ. 

ᐊᑕᖏᖅᑐᑦ 
ᐱᓕᕆᐊᒃᓴᑦ/
ᑲᒪᒋᔭᕆᐊᓖᑦ

ᔮᓄᐊᕆ ᕖᕗᐊᕆ ᒫᔾᔨ ᐊᐃᑉᕆᓕ ᒪᐃ ᔫᓐ

ᐅᒥᐊᕐᔪᐊᒃᑯᑦ/ᑎᑭᓴᖅᑕᐅᔪᑦ ᐱᓕᕆᓗᖏᑦ 
ᓇᐃᓴᕐᓗᒋᑦ 
ᑎᑎᕋᕐᕕᖕᒥᑦ 
ᓱᓇᒃᑯᑖᑦ.

ᑎᑎᕋᕐᓗᒋᑦ 
ᑎᑎᕋᕐᕕᖕᒥᑦ 
ᓱᓇᒃᑯᑖᑦ 
ᐱᔭᐅᔭᕆᐊᓖᑦ 
ᐊᕐᕌᒍᓕᒫᒧᑦ.

 ᐱᕙᒡᓗᒋᑦ 
ᐊᑭᑦᑐᕋᐅᑎᓂᕐᒧᑦ 
ᑐᓂᔭᐅᔪᑦ. 
ᑐᖅᑯᕐᓗᒋᑦ 
ᑐᖅᑯᐃᕝᕕᖕᒧᑦ 
ᑮᓕᖕᒧᑦ ᐊᒻᒪᓗ 
ᖃᐅᔨᒃᑲᕐᓗᒍ 
ᑎᑎᕋᕐᕕᖕᒥᑦ 
ᐊᖏᔪᖅᑳᑦ/
ᐊᐅᓚᑦᑎᔨᒻᒪᕇᑦ.

ᐊᕐᕌᒎᑉ-ᕿᑎᐊᓂᑦ 
ᐅᕝᕙᓘᓐᓃᑦ 
ᐊᕐᕌᒍᑕᒫᖅᓯᐅᑎ 
ᑕᒻᒪᖅᓯᒪᔪᖅᓯᐅᖅᑕᐅᓂᖅ

ᐃᑲᔪᖃᑦᑕᕐᓗᑎᑦ 
ᑲᑎᖅᓱᐃᑎᓪᓗᒋᑦ 
ᐊᒻᒪᓗ 
ᐅᓄᖅᑐᓕᐅᕐᓗᒋᑦ 
ᐊᕐᕌᒎᓚᐅᖅᑑᑉ 
ᓱᓇᒃᑯᑖᖏᓐᓂᒃ 
ᒪᓕᒡᓗᒋᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ 
ᐱᓕᕆᖁᔭᖏᑦ.

ᓯᕗᓪᓕᖅᐹᖅ ᓇᑉᐸᖓ ᐊᕐᕌᒎᑉ: ᔮᓄᐊᕆ-ᔫᓂ 

ᐊᑕᖏᖅᑐᑦ 
ᐱᓕᕆᐊᒃᓴᑦ/
ᑲᒪᒋᔭᕆᐊᓖᑦ

ᔮᓄᐊᕆ ᕖᕗᐊᕆ ᒫᔾᔨ ᐊᐃᑉᕆᓕ ᒪᐃ ᔫᓐ

ᐊᕐᕌᒍᑕᒫᑦ ᐱᖁᑎᕐᔪᐊᓄᑦ 
ᐊᒻᒪᓗ ᐊᐅᓚᓂᕐᒧᑦ 
ᑮᓇᐅᔭᖅᑑᑏᑦ

ᑲᑎᖅᓱᕐᓗᒋᑦ 
ᑮᓇᐅᔭᖅᑑᑏᑦ 
ᓇᐃᓴᐅᑎᖏᑦ 
ᑎᑎᕋᕐᕕᖕᒧᑦ 
ᐊᒻᒪᓗ ᑐᓂᓗᒋᑦ 
ᑎᑎᕋᕐᕕᖕᒥᑦ 
ᐊᖏᔪᖅᑲᕐᓄᑦ/
ᐊᐅᓚᑦᑎᔨᒻᒪᕆᒧᑦ. 

ᑲᑎᒪᔩᑦ ᑲᑎᒪᓂᖏᑦ ᐃᓚᐅᖃᑦᑕᕐᓗᑎᑦ ᑲᑎᒪᔩᑦ ᑲᑎᒪᑎᓪᓗᒋᑦ, ᑕᐃᒪᐃᑦᑕᕆᐊᖃᕈᕕᑦ.

ᕼᐋᒪᓚᒃᑯᑦ 
ᑮᓇᐅᔭᖅᑑᑎᓄᑦ ᐅᓂᒃᑳᖏᑦ 
(FS)

ᑮᓇᐅᔭᖅᑑᑎᓄᑦ ᐅᓂᒃᑳᑦ ᐃᓚᓕᐅᑎᓪᓚᑦᑖᕐᓗᒋᑦ ᑲᑎᒪᔩᑦ ᑎᑎᖅᑲᖁᑎᖏᓐᓄᑦ. ᑮᓇᐅᔭᖅᑑᑎᓄᑦ 
ᐅᓂᒃᑳᑦ 
ᐃᓚᓕᐅᑎᓪᓚᑦᑖᕐᓗᒋᑦ 
ᑲᑎᒪᔩᑦ 
ᑎᑎᖅᑲᖁᑎᖏᓐᓄᑦ, 
ᑲᑎᒪᓐᓂᖅᐸᑕ ᐊᐅᔭᒃᑯᑦ.

ᐊᑕᖏᖅᑐᑦ 
ᐱᓕᕆᐊᒃᓴᑦ/
ᑲᒪᒋᔭᕆᐊᓖᑦ

ᔪᓚᐃ ᐋᒡᒋᓯ ᓯᑎᐱᕆ ᐅᑐᐱᕆ ᓄᕕᐱᕆ ᑎᓯᐱᕆ

ᐅᒥᐊᕐᔪᐊᒃᑯᑦ/
ᑎᑭᓴᖅᑕᐅᔪᑦ 

ᓱᓇᒃᑯᑖᑦ ᐊᑕᖏᕐᓗᒋᑦ 
ᖃᕆᑕᐅᔭᒧᐊᖅᑕᐅᓯᔪᐃᓐᓇᐅᔭᕆᐊᓖᑦ 
ᓇᐃᓴᐃᔾᔪᑎᓄᑦ, 
ᑕᐃᒪᐃᓕᐅᖁᔭᐅᓐᓂᕈᕕᑦ.

ᐊᕐᕌᒎᑉ-ᕿᑎᐊᓂᑦ 
ᐅᕝᕙᓘᓐᓃᑦ 
ᐊᕐᕌᒍᑕᒫᖅᓯᐅᑎ 
ᑕᒻᒪᖅᓯᒪᔪᖅᓯᐅᖅᑕᐅᓂᖅ

ᑲᑎᖃᑎᒋᓗᒋᑦ 
ᑮᓇᐅᔭᓕᕆᔨᒃᑯᑦ 
ᕿᒥᕐᕈᓗᒋᑦ ᑭᓱᑦ 
ᐱᔭᐅᔭᕆᐊᖃᕐᒪᖔᑕ 
ᐊᕐᕌᒎᑉ ᓇᑉᐸᖓᓄᑦ 
ᑕᒻᒪᖅᓯᒪᔪᖅᓯᐅᕐᓂᕐᒧᑦ 
(ᑕᐃᒪᐃᑦᑕᕆᐊᖃᕈᕕᑦ).

ᐊᕐᕌᒍᑕᒫᑦ ᐱᖁᑎᕐᔪᐊᓄᑦ 
ᐊᒻᒪᓗ ᐊᐅᓚᓂᕐᒧᑦ 
ᑮᓇᐅᔭᖅᑑᑏᑦ

ᐃᑲᔪᕐᓗᒋᑦ 
ᑎᑎᕋᕐᕕᖕᒥᑦ 
ᐊᖏᔪᖅᑳᑦ/
ᐊᐅᓚᑦᑎᔨᒻᒪᕇᑦ 
ᐅᕝᕙᓘᓐᓃᑦ 
ᑭᓇᐅᔭᓕᕆᔨᒃᑯᑦ 
ᑕᒪᒃᑯᓄᖓ ᐊᕐᕌᒎᑉ 
ᓇᑉᐸᖓᓄᑦ 
ᑮᓇᐅᔭᖅᑑᑎᓄᑦ 
ᕿᒥᕐᕈᓂᕐᓂᑦ.

ᑲᑎᒪᔩᑦ ᑲᑎᒪᓂᖏᑦ ᐊᐅᔭᒃᑯᑦ ᓄᖅᑲᖓᓐᓇᖅ 
ᑲᑎᒪᔨᓄᑦ, ᑭᓯᐊᓂ 
ᑲᑎᒫᕈᓯᕆᐊᖃᕈᑎᒃ.

ᐃᓚᐅᖃᑦᑕᕐᓗᑎᑦ ᑲᑎᒪᔩᑦ ᑲᑎᒪᑎᓪᓗᒋᑦ, ᑕᐃᒪᐃᑦᑕᕆᐊᖃᕈᕕᑦ.

ᕼᐋᒪᓚᒃᑯᑦ 
ᑮᓇᐅᔭᖅᑑᑎᓄᑦ 
ᐅᓂᒃᑳᖏᑦ

ᑮᓇᐅᔭᖅᑑᑎᓄᑦ ᐅᓂᒃᑳᑦ 
ᐃᓚᓕᐅᑎᓪᓚᑦᑖᕐᓗᒋᑦ 
ᑲᑎᒪᔩᑦ 
ᑎᑎᖅᑲᖁᑎᖏᓐᓄᑦ, 
ᑲᑎᒪᓐᓂᖅᐸᑕ ᐊᐅᔭᒃᑯᑦ.

ᑮᓇᐅᔭᖅᑑᑎᓄᑦ ᐅᓂᒃᑳᑦ ᐃᓚᓕᐅᑎᓪᓚᑦᑖᕐᓗᒋᑦ ᑲᑎᒪᔩᑦ ᑎᑎᖅᑲᖁᑎᖏᓐᓄᑦ.

ᑭᖑᓪᓕᖅ ᓇᑉᐸᖓ ᐊᕐᕌᒎᑉ: ᔪᓚᐃ-ᑎᓯᐱᕆ

ᐱᒻᒪᕆᐅᔪᑦ ᐊᑐᖅᑕᐅᔪᓐᓇᖅᑐᑦ 
ᖄᒃᑲᓐᓂᐊᒍᑦ ᑖᔅᓱᒧᖓ ᐅᖃᓕᒫᒐᕐᒧᑦ, ᓄᓇᕗᑦ ᐱᓕᒻᒪᒃᓴᖅᑕᐅᓂᖏᓐᓄᑦ ᑲᑐᔾᔨᖃᑎᒌᑦ ᐊᒥᓱᒐᓚᖕᓂᒃ 
ᐱᖁᑎᖃᖅᑐᖅ ᐊᑐᐃᓐᓇᐅᔪᓂᒃ ᖃᕆᑕᐅᔭᒃᑯᑦ ᐃᑭᐊᖅᑭᕕᖓᓂᑦ (https://www.nmto.ca/) 
ᓴᖅᑭᔮᖅᑎᑦᑎᑐᐃᓐᓇᕆᐊᓕᒃ ᐊᑑᑎᖃᕐᓂᖓᓂᒃ. ᓇᓗᓇᐃᖅᑕᐅᓯᒪᓪᓗᐊᖅᑐᖅ ᑎᑎᕋᖅᑕᐅᓯᒪᔭᕆᐊᖃᕋᕕᑦ 
ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᕿᒥᕐᕈᓂᐊᕐᓗᒋᑦ ᑕᒪᒃᑯᐊ. ᓄᓇᕘᒥᑦ ᓄᓇᓕᖕᓄᑦ 
ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ ᐃᑲᔪᕈᒪᐃᓐᓇᐅᔭᖅᑐᑦ ᐃᖅᑲᓇᐃᔭᖅᑎᓂᑦ ᐊᑕᖏᖅᖢᒋᑦ ᐃᖅᑲᓇᐃᔮᑦ 
ᐊᒻᒪᓗ ᐊᑕᖏᖅᖢᒋᑦ ᕼᐋᒪᓚᐅᔪᓂᑦ ᓄᓇᕘᓗᒃᑖᒥᑦ. 

ᖄᒃᑲᓐᓂᐊᒍᑦ ᑕᒪᒃᑯᐊ ᐊᑐᖅᑕᐅᔪᓐᓇᖅᑐᑦ, ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ 
ᐊᑐᐃᓐᓇᐅᑎᑦᑎᔪᖅ ᐊᔾᔨᒌᙱᒃᑐᓂᒃ ᖃᕆᑕᐅᔭᒃᑯᑦ ᐃᓕᓐᓂᐊᖅᑕᐅᔪᓐᓇᖅᑐᓂᒃ. ᑕᒪᒃᑯᐊ ᐃᓕᓐᓂᐊᒐᒃᓴᐃᑦ, 
ᐊᑐᐃᓐᓇᐅᑎᑕᐅᔪᑦ ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᓐᓂᑦ ᓄᓇᓕᖕᓂᑦ ᒐᕙᒪᐅᔪᓄᑦ 
ᐃᓕᓴᕆᔭᐅᔾᔪᑎᒧᑦ ᐃᓕᓐᓂᐊᒐᒃᓴᓂᑦ, ᐱᓕᕆᐊᖑᔪᓐᓇᖅᑐᑦ ᖃᕆᑕᐅᔭᒃᑯᑦ ᑕᐃᑲᓂ ᓇᖕᒥᓂᖅ ᕼᐋᒪᓚᒃᑯᔅᓯ 
ᑎᑎᕋᕐᕕᖓᓂᑦ. ᑕᒪᓐᓇ ᑐᑭᖃᖅᑐᖅ ᐊᐅᓪᓚᕆᐊᖃᕋᔭᙱᓐᓂᕐᓂᒃ ᐅᕝᕙᓘᓐᓃᑦ ᕿᒪᐃᓯᒪᓗᑎᑦ 
ᐅᓪᓗᒐᓴᖕᓂᒃ ᐊᑐᕈᓐᓇᕐᓂᕐᒧᑦ ᐃᓕᓐᓂᐊᕈᑎᓂᒃ ᐱᔭᕆᐊᖃᖅᑕᕐᓂᒃ ᐅᕝᕙᓘᓐᓃᑦ ᐱᓕᕆᔪᒪᔭᕐᓂᒃ. 
ᑕᒪᒃᑯᐊ ᓇᖕᒥᓂᖅ-ᓱᑲᓕᔪᓐᓇᖅᑕᑎᑦ ᓱᒃᑲᐃᑦᑐᓐᓇᖅᑕᑎᑦ, ᐱᓕᕆᐊᕆᓗᒋᑦ ᐱᖓᓱᓄᑦ ᐱᓇᓱᐊᕈᓯᕐᓄᑦ, 
ᖃᕆᑕᐅᔭᒃᑯᑦ ᐅᖃᓕᒫᒐᒃᓴᐃᑦ ᐊᒻᒪᓗ ᐱᓕᕆᐊᒃᓴᐃᑦ, ᐊᒻᒪ ᒪᕐᕉᖕᓂᒃ ᐃᓕᓐᓂᐊᖅᑎᑦᑎᔩᖕᓂᒃ ᐅᖄᓚᐅᑎᒃᑯᑦ 
ᑲᑎᒪᖃᑎᖃᖅᐸᒡᓗᑎᑦ ᐱᓇᓱᐊᕈᓯᑕᒫᑦ ᐃᓕᓐᓂᐊᖅᑎᑦᑎᓂᐊᖅᑐᓂᒃ ᐃᓗᓕᕆᔭᖏᓐᓂᒃ ᐊᒻᒪᓗ 
ᑭᐅᔪᓐᓇᕐᓗᑎᒃ ᐊᐱᖅᑯᑎᓂᒃ.  

ᐃᓕᓐᓂᐊᒐᒃᓴᓪᓗᐊᑕᑦ ᐊᕕᒃᑐᖅᓯᒪᔪᑦ ᐅᑯᐊᖑᔪᑦ: 

 • ᐃᓕᓐᓂᐊᒐᒃᓴᓪᓗᐊᑕᓪᓚᕇᑦ
 • ᑐᖓᓕᖅ ᑎᑎᕋᕐᕕᖕᒥᑦ ᐊᖏᔪᖅᑳᑦ (ASAO)
 • ᕼᐋᒪᓚᒃᑯᓐᓂᑦ ᐱᔨᑦᑎᕋᐅᑎᓄᑦ ᐊᖏᔪᖅᑳᖅ
 • ᐱᙳᐊᖅᑐᓕᕆᔨᒃᑯᑦ ᓯᕗᓕᖅᑎᖏᑦ
 • ᐸᕐᓇᐃᓂᕐᒧᑦ ᐊᒻᒪᓗ ᓄᓇᒥᒃ ᑲᒪᔩᑦ
 • ᑮᓇᐅᔭᓕᕆᔨ

ᐃᓚᖏᑦ ᐃᒪᐃᑦᑐᑦ ᐃᓕᓐᓂᐊᒐᒃᓴᐃᑦ ᑎᑎᕋᕐᕕᖕᒥᑦ ᐊᐅᓚᑦᑎᔨᓄᑦ ᐃᓚᐅᓪᓗᑎᒃ ᐅᑯᐊ: 

 • ᐊᔪᕐᓇᕐᓂᖅᓴᐃᑦ ᖃᕆᑕᐅᔭᕆᓕᔾᔪᑏᑦ
 • ᐊᔪᕐᓇᕐᓂᖅᓴᐃᑦ ᑎᑎᕋᕐᕕᖕᒥᑦ ᐱᓕᕆᔾᔪᓯᐅᔪᑦ
 • ᑎᑎᕋᕐᕕᖕᒥᑦ ᐱᓕᕆᔾᔪᓯᐅᔪᑦ
 • ᑮᓇᐅᔭᓕᕆᓂᖅ

ᐱᑕᖃᕐᒥᔪᖅ ᖃᕆᑕᐅᔭᒃᑯᑦ, ᓇᖕᒥᓂᖅ-ᓱᑲᓕᔪᓐᓇᖅᑕᑎᑦ ᓱᒃᑲᐃᑦᑐᓐᓇᖅᑕᑎᑦ ᑕᐃᔭᐅᓪᓗᓂ ᓂᐅᕕᖅᐸᒃᑐᓄᑦ 
ᐱᔨᑦᑎᕋᕐᓂᖅ, ᐊᑐᐃᓐᓇᐅᔪᖅ ᑕᒪᒃᑮᒃ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. ᓂᐅᕕᖅᐸᒃᑐᓄᑦ ᐱᔨᑦᑎᕋᕐᓂᖅ 
ᐅᒃᑯᐃᖓᔪᑦ ᕼᐋᒪᓚᒃᑯᑦ ᒐᕙᒪᐅᔪᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐃᓄᓕᕆᓂᕐᒧᑦ 
ᐱᔨᑦᑎᕋᖅᑎᓄᑦ. ᐃᓚᐅᔪᑦ ᓇᖕᒥᓂᖅ-ᐃᓚᐅᔾᔪᑎᒧ ᑕᑕᑎᕆᔪᓐᓇᖅᑐᑦ ᑕᐃᑲᓂ ᓂᐅᕕᖅᐸᒃᑐᓄᑦ 
ᐱᔨᑦᑎᖃᕐᓂᕐᒧᑦ (ᐃᓚᐅᔪᒪᓂᕐᒧᑦ ᑎᑎᕋᖅᓯᒪᔪᖅᑖᕆᐊᓕᒃ) ᐊᒻᒪᓗ ᐱᐊᓂᒍᓐᓇᖅᑕᖏᑦ ᐃᓕᓐᓂᐊᒐᒃᓴᐃᑦ 
ᓱᒃᑲᓕᔪᓐᓇᕐᓂᕐᒥᒍᑦ ᓱᒃᑲᐃᑦᑐᓐᓇᕐᓂᕐᒥᒍᑦ. 

ᐊᓯᖏᓐᓂᒃ ᑐᕌᖅᑕᐅᔪᓂᒃ ᐃᓕᓐᓂᐊᒐᒃᓴᖅᑕᓕᒃ ᖄᒃᑲᓐᓂᐊᒍᑦ ᑕᒪᒃᑯᓄᖓ. ᐊᑏ ᖃᐅᔨᒋᐊᕈᒃ ᓄᓇᕘᒥᑦ 
ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᖓᑦ ᕿᒥᕐᕈᐊᖁᓪᓗᑎᑦ ᑭᓱᓂᒃ 
ᐱᔪᒥᒍᓱᖕᒪᖔᖅᐱᑦ! 

ᒪᐃᔭ ᐊᒻᒪᓗ ᑲᑎᒪᔩᑦ 

ᐊᖓᔪᖄᖑᓗᓂ
ᐊᐅᓚᑦᑎᔨᐅᔪᖅ ᑐᖓᓕᖅ ᐊᖓᔪᖄᖑᓗᓂ 

ᐊᐅᓚᑦᑎᔨᐅᔪᖅ 

ᑐᑭᒧᐊᒃᑎᑦᑎᔨᖓᑦ 
ᑮᓇᐅᔭᓕᕆᔨᒃᑯᑦ 

ᑐᑭᒧᐊᒃᑎᑦᑎᔨ 
ᑭᒃᑯᓕᒫᓄᑦ 

ᐱᔨᑦᑎᕋᐅᑎᓄᑦ,  
ᐅᕝᕙᓘᓐᓃᑦ 

ᕼᐋᒪᓚᒃᑯᓐᓂᑦ 
ᐱᔨᑦᑎᕋᐅᑎᓄᑦ 
ᐊᖏᔪᖅᑳᖅ 

ᐱᙳᐊᖅᑐᓕᕆᔨᒃᑯᑦ 
ᑐᑭᒧᐊᒃᑎᑦᑎᔨᖓᑦ/

ᑲᒪᔨᖓᑦ 

ᐊᓪᓚᕝᕕᒻᒥ
ᐱᓕᕆᔨ

ᐸᓖᓯᙳᐊᖅ
ᐱᖁᔭᕋᓛᓕᕆᔨ

ᓄᓇᓕᖕᓂ 
ᐱᕙᓪᓕᐊᔪᓕᕆᔨ 

ᐸᕐᓇᐃᓂᕐᒧᑦ ᐊᒻᒪᓗ 
ᓄᓇᒥᒃ ᑲᒪᔩᑦ 

ᑮᓇᐅᔭᓕᕆᓃᑦ
ᐃᖅᑲᓇᐃᔭᖅᑎ 

ᐃᖅᑲᓇᐃᔭᖅᑏᑦ 
ᐊᑭᓕᖅᑕᐅᕙᖕᓂᖏ
ᓐᓄᑦ ᑎᑎᕋᖅᑎ 

ᐊᑭᓕᒃᓴᓄᑦ
ᐊᑭᓕᐅᑕᐅᔪᓄᑦ

ᑎᑎᕋᖅᑎ

ᐅᖁᒪᐃᑦᑐᓄᑦ
ᓄᓇᓯᐅᑎᓄᑦ
ᓱᕋᒃᓯᒪᔪᓕᕆᔨ 

ᕼᐋᒪᓚᒃᑯᑦ 
ᐱᔨᑦᑎᕋᐅᑎᖏᓐᓄᑦ 

ᑎᑎᕋᖅᑎ 

ᐃᓗᕐᔪᐊᓄᑦ
ᓱᕋᒃᓯᒪᔪᓕᕆᔨ

ᐃᒥᖅᑕᖅᑎ
ᑭᓈᓗᖃᐅᑎᓄᑦ

ᐊᖁᑎ

ᐅᑯᒪᐃᑦᑐᓄᑦ 
ᓄᓇᓯᐅᑎᓄᑦ 

ᐊᖁᑎ 

ᓯᐊᕐᕆᔮᕐᕕᖕᒥᑦ 
ᐊᓐᓂᑭᒃᑐᕐᕕᖕᒥᑦ 

ᑲᒪᔨ 

ᐱᙳᐊᖅᑐᓕᕆᓂᖅ 
ᐃᖅᑲᓇᐃᔭᖅᑎ 

ᑕᐃᒪᓐᓇᐅᒐᔪᒃᑐᑦ ᖃᓄᐃᓕᖓᓂᕆᔭᐅᔪᑦ 
ᑎᑎᕋᕐᕕᖕᒥᑦ ᓇᓗᓇᔭᐅᑎ 

ᖄᒃᑲᓐᓂᐊᒍᑦ ᐃᖅᑲᓇᐃᔮᑦ ᓇᓗᓇᐃᔭᐅᑎᖏᑦ 

ᐱᑕᖃᑐᐃᓐᓇᕆᐊᓕᒃ ᖄᒃᑲᓐᓂᐊᒍᑦ ᓇᓗᓇᐃᔭᖅᓯᒪᔪᓂᒃ ᐊᒃᑐᐊᔪᓂᒃ ᐃᖅᑲᓇᐃᔮᕐᓄᑦ ᑖᔅᓱᒪ ᐅᖃᓕᒫᒐᐅᑉ 
ᐅᖃᐅᓯᕆᙱᑕᖏᓐᓂᒃ, ᑭᓯᐊᓂ ᑎᑎᕋᕈᒪᓇᔭᖅᑕᑎᑦ ᐅᕝᕙᓘᓐᓖᑦ ᖃᐅᔨᒪᔪᒪᓇᔭᖅᑕᑎᑦ. ᑖᓐᓇ ᐊᕕᒃᑐᖅᓯᒪᔪᖅ 
ᐊᑐᐃᓐᓇᕈᐃᔪᖅ ᐱᕕᒥᒃ ᐃᓕᖕᓄᑦ ᑎᑎᕋᖅᓯᔪᓐᓇᖁᓪᓗᑎᑦ ᐱᓪᓚᕆᐅᒋᔭᕐᓂᒃ ᓇᓗᓇᐃᔭᐅᑎᓂᒃ ᐅᕝᕙᓘᓐᓃᑦ 
ᒪᓕᒍᓐᓇᖅᑕᕐᓂᒃ ᑐᓂᔭᐅᓯᒪᔪᑦ ᐊᖏᔪᖅᑳᕐᓂᑦ, ᐃᖅᑲᓇᐃᔭᖃᑎᖕᓂᑦ ᐅᕝᕙᓘᓐᓃᑦ ᓇᓂᔭᑎᑦ ᐃᖅᑲᓇᐃᔮᕕᑦ 
ᓇᓗᓇᐃᔭᐅᑎᖏᓐᓂᑦ.

ᐱᓕᕆᐊᒃᓴᖅ/ᑲᒪᒋᔭᕆᐊᓖᑦ ᓇᓗᓇᐃᔭᖅᓯᒪᔪᑦ 

ᓄᓇᕗᑦ ᐱᓕᒻᒪᒃᓴᖅᑕᐅᓂᖏᓐᓄᑦ ᑲᑐᔾᔨᖃᑎᒌᑦ

ᑎᑎᖃᕐᓂᐊᕐᕕᖓ 1509 
ᐃᖃᓗᐃᑦ, ᓄᓇᕗᑦ, X0A 0H0 

ᐊᑭᖃᙱᑦᑐᖅ ᐅᖃᓗᒡᕕᒃᓴᖅ: 1-866-770-5218 
ᖃᕋᓴᐅᔭᑎᒍᑦ ᐃᕐᖐᓐᓈᖅᑕᐅᑖ: info@nmto.ca

nmto.ca


